
MEMORIA DA ALCALDIA

PROXECTO DE ORDENANZA REGULADORA DA ADMINISTRACIÓN ELECTRÓNICA

O Pleno do  Concello  acordou aprobar  inicialmente  a  Ordenanza reguladora  da  administración
electrónica do Concello de Ponteceso na sesión ordinaria celebrada o día 26 de novembro de
2012, ao non presentarse reclamacións, elevouse a definitivo o acordo e publicouse no BOP núm.
22 de 31-01-2013.

Por mor do establecido nas Leis 39/2015, do 1 de outubro, do Procedemento Administrativo Común
das Administracións Públicas, e 40/2015, do 1 de outubro, do Réxime Xurídico do Sector Público,
faise  necesario  proceder  á  tramitación  e  aprobación  dunha  nova  Ordenanza  reguladora  da
administración electrónica do Concello  de Ponteceso,  así  a  Deputación Provincial  elaborou un
modelo de aplicación a tódolos concellos da provincia, ao ser o organismo que nos ven a prestar a
a asistencia precisa para o desenvolvemento da administración electrónica. Por iso a tramitación e
aprobación desta nova ordenanza derrogará a vixente.

O  presente  proxecto  de  Ordenanza  ten  como  obxecto  o  desenvolvemento  do  procedemento
administrativo común para a xestión administrativa do Concello de Ponteceso e cuxa tramitación se
realizará, en todo caso, por medios electrónicos, en aplicación das Leis 39/2015, do 1 de outubro,
do Procedemento Administrativo Común das Administracións Públicas, e 40/2015, do 1 de outubro,
do Réxime Xurídico do Sector Público. 

Para ese efecto, esta Ordenanza regula as condicións e os efectos xurídicos da utilización das
tecnoloxías da información na actividade administrativa, nas relacións entre o Concello e o resto de
entidades integrantes do sector público, así como nas relacións coa cidadanía a fin de garantir os
seus dereitos e, en especial, a regulación das condicións e os efectos xurídicos do uso dos medios
electrónicos na tramitación dos procedementos administrativos. 

Así mesmo, esta Ordenanza establece os principios reguladores da incorporación dos trámites e
dos procedementos administrativos municipais á tramitación por vía electrónica.

A  potestade  regulamentaria  e  da  auto-organización  municipal  encóntrase  recoñecida  á
Administración Local no artigo 4 da Lei 7/1985, do 2 de abril, Reguladora das Bases do Réxime
Local e en virtude do artigo 70.bis 3 da citada norma. 

Esta  Ordenanza  será  de  aplicación  ás  seguintes  entidades  que,  de  aquí  en  diante,  serán
denominadas conxuntamente como Concello: 
a) Os órganos administrativos integrantes do Concello de Ponteceso. 
b) Os organismos públicos e entidades de dereito público vinculadas ou dependentes deste. 
c)  As sociedades mercantís  e  outras entidades de dereito  privado vinculadas ou dependentes
daquel,  cando  exerzan  potestades  administrativas  e  naqueles  contidos  desta  Ordenanza  que
especificamente se refiran a as mesmas.

Así mesmo, aplicarase aos adxudicatarios de contratos de xestión de servizos públicos municipais,
cando  así  o  dispoñan  os  pregos  de  licitación  ou  outros  documentos  contractuais,  nas  súas
relacións co Concello e cos usuarios e a cidadanía, no marco da prestación de servizos públicos
correspondentes. 

Esta  Ordenanza  será  igualmente  aplicable  á  cidadanía,  entendendo  por  tal  a  quen  teñan
capacidade de obrar ante as Administracións públicas, cando utilicen medios electrónicos nas súas
relacións co Concello e co resto de entidades.

Esta  Ordenanza  aplicarase  ás  actuacións  en  que  participe  o  Concello  e,  concretamente  ás
seguintes: 
a) As relacións coa cidadanía que teñan carácter xurídico administrativo. 
b)  A  consulta  por  parte  da  cidadanía  da  información  pública  administrativa  e  dos  datos
administrativos que estean en poder do Concello.
c) A realización dos trámites e procedementos administrativos, de conformidade co que prevé esta
Ordenanza. 
d) O tratamento da información obtida polo Concello no exercicio das súas potestades. 

Os principios xerais contidos nesta Ordenanza son aplicables, así mesmo, ás comunicacións da
cidadanía non sometidas ás normas do procedemento administrativo,  e de maneira especial  a
comunicación de avisos e de incidencias, a presentación de reclamacións e queixas, a formulación
de suxestións, a realización de preguntas aos órganos locais e as peticións e outras formas de
participación, mentres non sexan obxecto dunha regulación específica. 

O Concello garantirá o acceso da cidadanía aos servizos electrónicos a través dun sistema de
varias canles que conte, polo menos, cos seguintes medios: 
a) Oficinas de atención presencial que se determinen, as cales poñerán á disposición da cidadanía
de forma libre e gratuíta os medios e instrumentos precisos para exercer os dereitos recoñecidos
na presente Ordenanza, debendo contar con asistencia e orientación sobre a súa utilización, ben a
cargo do persoal das oficinas en que se sitúen ou ben por sistemas incorporados ao propio medio
ou instrumento. 
b)  Puntos  de  Acceso  Xeral  Electrónico  aos  distintos  órganos  do  Concello  e  os  seus  entes
vinculados ou dependentes, dispoñibles para a cidadanía a través de redes de comunicación. 
c)  Servizos  de  atención  telefónica  que,  na  medida  en  que  os  criterios  de  seguridade  e  as
posibilidades  técnicas  permítano,  faciliten  á  cidadanía  o  acceso  ás  informacións  e  servizos
electrónicos aos que se refiren os apartados anteriores. Artigo 4. Principios xerais. 

O Concello deberá respectar na súa organización, a súa actuación e as súas relacións co resto de
entidades do sector público e coa cidadanía, os principios enumerados no Artigo 3 da Lei 40/2015,
do 2 de outubro, de Réxime Xurídico do Sector Público.

No  proxecto  de  ordenanza  contemplarase  procedementos  sinxelos  para  evitar  cargas
administrativas  innecesarias  aos  interesados,  cumprindo  o  principio  de  eficiencia,  polo  que  se
presentará unha ordenanza fiscal que tenderá a simplificar os trámites a realizar polos interesados.

En cumprimento do establecido na Lei 39/2015, do 1 de outubro, do procedemento administrativo
común  das  Administracións  Públicas,  artigos  128  e  seguintes,   de  cara  ao  cumprimento  dos
principios de transparencia, acceso á información pública e bo goberno, da Lei 19/2013, do 9 de
decembro, deberanse definir claramente os obxectivos das iniciativas normativas e xustificar no
seu preámbulo, e posibilitarán que os destinatarios teñan unha participación activa na elaboración
das normas.

De conformidade co disposto  no artigo 133.4 da Lei  39/2015 poderase prescindir  da consulta
pública pola que se recabaría a opinión dos interesados e das organización máis representativas
ao concorrer as circunstancias nel establecidas, en especial da súa urxencia para dar resposta á
necesidade de contar cunha ordenanza reguladora para a administración electrónica adaptada ao

marco lexislativo das Leis 39/2015 e 40/2015. Se ben estímase necesario, no cumprimento do
principio de transparencia e participación cidadá dar difusión ao proxecto de Ordenanza, por medio
da súa publicación  na sede electrónica municipal polo período de cinco días hábiles, durante o cal
quedará a dispor dos interesados o texto íntegro dos proxectos, para que podan presentar as súas
suxerencias. 

O alcalde

Asdo.: Xosé Lois García Carballido.

